
Prishting, mé 24 janar 2018, né orén 10:00

PROCESVERBAL

Né mbledhje morén pjesé: Besa Baftiu, Enver Hoti, Miljana Nikolig, Flora Brovina, Bekim
Haxhiu, Fikrim Damka, Fatmire Kollgaku-Mulhaxha, dhe Time Kadrijaj.

Munguan: Faton Topalli, Haxhi Avdyli dhe Naser Rugova.

Pjesémarrés té tjeré: Ervin Ibrahimi — UNDP, Ardian Halimi UKZ, Artan Murati- KDI, Shefki
Kastrati -NDI dhe mediat.

Stafi_mbéshtetés i Komisionit: Shpresé Haxhijaj- koordinatore e komisionit,Muhamet Bytyci-
zyrtar i fushés.

Mbledhjen e kryesoi Besa Baftiu, kryetare e Komisionit.
Né kété mbledhje u propozua ky

REND I DITES:

1. Miratimi i rendit té dités;
2. Shqyrtimi i draft planit té punés sé Komisionit pér vitin 2018;
3. Té& ndryshme.

Kryetarja konstatoi se jané plotésuar kushtet pér fillimin e punés dhe e hapi mbledhjen me
shqyrtimin e pikés sé paré té rendit té dités.
1. Miratimi i rendit té dités;

Rendi i dités u miratua pa asnjé ndryshim.



2. Shqyrtimi i draft- planit té punés sé Komisionit pér vitin 2018;

Besa Baftiu: Sipas rendit té dités sot do té diskutojmé pér draft planin e punés, gé e patém edhe né
mbledhjen e kaluar. Nga mbledhja e kaluar pati edhe propozime té reja dhe tani né kété mbledhje
do ta plotésojmé me té gjitha propozimet. Njé dakordim nuk e patém rreth Ligjit gé do ta
monitorojmé, ju ftoj qé t’i béni propozimet konkrete se cilin ligj do ta monitorojmé.

Besoj se késaj here éshté radha gé té monitorojmé ndonjé ligj nga fusha e punés dhe mirégenies
sociale. Né mbledhjen e kaluar pata propozuar monitorimin e zbatimit té Ligjit pér Shérbime
Sociale dhe Familjare si njé ligj i cili éshté miratuar tash sa kohé dhe i cili po has né véshtirési té
shumta gjaté zbatimit. Pres edhe propozimet tuaja se cilin ligj do té fillojmé ta monitorojmé.

Flora Brovina: Monitorimi i Ligjit pér Shérbime Sociale dhe familjare lidhet edhe me ligjin qé e
kemi né proceduré té amendamentimit, Projektligjin pér Ndérmarrjet Sociale. Ka shumé
organizata gé jané té gatshme té ofrojné shérbime sociale dhe familjare, por ligji nuk ua ka ofruar
kété mundési. Pajtohem gé té monitorohet ky Ligj, ndérsa Ligji pér produkte dhe pajisje mjekésore
éshté njé ligj gé ka nevojé té monitorohet ¢cdo mandat sepse ka probleme té shumta. Te ligji i
duhanit, ligji nuk éshté i keq por kérkon monitorim mé té madh nga inspektorati.

Time Kadrijaj: Secili ligj e ka réndésiné e vet dhe éshté miré té monitorohet, por pasi nuk kemi
mundési té gjitha ligjet t’i monitorojmé, té fillojmé me njé ligj dhe nése e pérfundojmé shpejt té
monitorojmé edhe njé ligj tjetér. Nése monitorimi do té jeté mé dinamik, atéheré edhe do té kemi
rezultate.

Fatmire Mulhaxha-Kollcaku: Nga pérvoja e di gé monitorimi éshté puné dinamike, dhe nuk
mund ti monitorojmé dy ligje njéherésh. Sa i pérket Ligjit pér Produkte dhe Pajisje medicinale
ndoshta do té jeté miré ta béjmé njé mbledhje t€ Komisionit dhe ti ftojmé pérfagésuesit e
Ministrisé sé Shéndetésisé dhe AKPPM-sé, dhe ta diskutojmé zbatueshmériné e atij ligji.

Enver Hoti: Plani i punés ka njé agjendé té ngjeshur, por propozoj qé njé Ligj ta monitorojmé nga
fusha e punés dhe njé nga fusha e shéndetésisé. Nga fusha e punés propozoj t&€ monitorohet Ligji i
Punés apo Ligji pér Inspektoratin e Punés, pasi po kemi probleme né zbatim té Ligjit té Punés. Né
muajin maj, propozoj té fillojmé me monitorimin e Ligjit té punés sepse atéheré edhe fillon sezoni
I punés né ndértimtari, ku ka probleme, qofté pér kushtet e punés, qofté pér kontrata etj.

Besa Baftiu : Ligji i Punés éshté monitoruar dhe tani éshté edhe né agjendé pér plotésim dhe
ndryshim dhe do té pérfshijmé edhe rekomandimet nga raporti i monitorimit.

Flora Brovina: Ligji i Punés éshté monitoruar dhe i ka rekomandimet gé jané miratuar edhe né
Kuvend. Kur ta amendamentojmé, do ta mbajmé edhe njé tryezé pune pér kété Ligj.

Bekim Haxhiu: Plani i Punés é&shté dinamik sepse edhe fushéveprimi i Komisionit éshté i gjeré.
Do ishte miré qé Ligji pér Shéndetési dhe Ligji pér Sigurime Shéndetésore té viné mé herét, por
ajo té mbetet né pérgjegjési té€ Ministrisé sé Shéndetésisé. Mendoj se sa i pérket monitorimit do té
mund té fillojmé monitorimin e dy ligjeve pérnjéheré. Propozoj gé pasi éshté monitoruar Ligji i
Punés tani ta monitorojmé Ligjin pér Siguriné né Puné, sepse numri i punétoréve gé po humbin



jetén né vendin e punés éshté i madh. Po ka edhe Iéndime né puné sidomos né Ndérmarrjen
Trepca, té cilat edhe po fshehén e nuk po raportohen.

Kryetarja: Pajtohem me propozimin gé té fillojmé me monitorimin e njé ligji, e nése e
pérfundojmé shpejt, atéheré té fillojmé edhe me njé ligj tjetér.
Enver Hoti: Pajtohem gé njé heré té fillojmé monitorimin e njé ligji, gjithashtu, ti diskutojmé

edhe rekomandimet e monitorimit té Ligjit t€ Punés.

Fatmire Mulhaxha — Kollgaku- Ndoshta do té jeté miré ta angazhojmé edhe njé ekspert, i cili do
té na ndihmonte né monitorim.

Time Kadrijaj: Sa i pérket monitorimit té Ligjit pér Produkte dhe Pajisje Medicinale , mendoj se
duhet ta b&jmé njé takim dhe ta ftojmé shefin e AKPPM-sé dhe ti diskutojmé problemet e zbatimit
té atij ligji. Planin e punés ta miratojmé si éshté, e pastaj mund ta plotésojmé sipas nevojés.

Flora Brovina: Ne kemi edhe drejtorin pér hulumtime brenda Kuvendit , i cili mund t’na
ndihmojé me hulumtime té fushave té ndryshme.

Kryetarja: Gjaté monitorimit té Ligjit pér Shérbime Sociale dhe Familjare, duhet té
bashképunojmé edhe me shogériné civile, té cilét jané té angazhuar shumé né kété fushé.

Kryetarja, Pas diskutimeve konstatoi se Komisioni pér Shéndetési, Puné dhe Mirégenie Sociale,
nxori kété:

Pérfundim:

Me shumicé votash pér, Komisioni miratoi Planin e punés sé Komisionit pér vitin 2018.

Kryetarja: Pasi miratuam Planin e Punés, té formojmé edhe Grupin e Punés pér monitorimin e
Ligjit pér Shérbime Sociale dhe Familjare.

Pas diskutimeve gé u zhvilluan, komisioni nxori kété:
VENDIM

1. Formohet Grupi i Punés pér monitorimin e Ligjit pér Shérbime Sociale dhe Familjare si dhe
Ligjin pér ndryshimin dhe plotésimin e Ligjit pér Shérbime Sociale dhe Familjare.

2. Pérbérja e Grupit té Punés:

2.1. Time Kadrijaj , kryesuese

2.2. Fatmire Mulhaxha -Kollgaku, anétare
2.3. Flora Brovina , anétare

2.4. Naser Rugova , anétar.



4. Té ndryshme.

Kryetarja: Pér kété piké po ua pérkujtoj, gé nesér né rend té dités té seancés e kemi Rezolutén, té
cilén e ka propozuar Komisioni joné, dhe shpresojmé se do té pérkrahet nga té gjithé deputetét.

Gjithashtu njé ¢éshtje tjetér &shté raporti i auditimit té Sistemit té Informimit Shéndetésor, té cilin
e ka kérkuar Kuvendi. Pra raportin e ka sjell Auditori Kombétar dhe besoj se do ta diskutojmé né
ndonjérén nga mbledhjet e Komisionit, ku do té ftohet edhe ministri i shéndetésisé dhe Zyra e
Auditorit .

Flora Brovina: Sa i pérket monitorimit té Marréveshjes sé kredisé ndérmjet Qeveris sé Kosovés
dhe “UnicreditBank Austria AG” pér financimin e Projektit t¢ modernizimit té shérbimeve té
kardiologjisé invazive né Qendrén Klinike Universitare té Kosovés, mé duket se ministri nuk e
kishte kuptuar rolin dhe réndésiné e Komisionit toné né monitorimin e késaj marréveshjeje,
prandaj mendoj se duhet ta béjmé njé takim dhe ta kuptojmé gjendjen reale rreth zbatimit té
marréveshjes.

Fikrim Damka: Ta mbajmé njé takim me sekretarin e Ministrisé sé Shéndetésisé, dhe me drejtorin
e SHSKUK-sg, dhe ta pérfundojmé kété céshtje e cila u zvarrit mjafté. Ne kemi gené té ngarkuar ta
monitorojmé vetém aneks kontratén né shumé prej 500 mijé euro, dhe me sa kemi kuptuar ajo
aneks kontraté éshté refuzuar nga ish- ministri i shéndetésisé dhe éshté marr obligim té rregullohet
salla nga vet ministria. Prandaj, pasi éshté térheq aneks kontrata, tani edhe ne duhet ta pérfundojmé
kété céshtje.

Mbledhja pérfundoi né orén 11:20.

E pérgatiti: Kryetarja e Komisionit,
Stafi mbéshtetés i komisionit.

Besa BAFTIU



